
GHAS-SAHHA TA’ WLIEDNA

Konxji mit-thassib tal-genituri, ghalliema u edukaturi tat-tfal u l-adolexxenti, nixtiequ
naghmlu appell lill-Awtoritajiet fil-bidu tal-istagun tas-sajf biex f’Ghawdex jigu infurzati 1-
ligijiet ezistenti dwar il-harsien tat-tfal u I-adolexxenti taghna.

Hafna drabi jigri li I-ligijiet diretti li jirregolaw il-bejgh u 1-uzu tal-alkohol mhux qed jigu
infurzati. Hu inkwetanti li minn taghrif moghti fil-Parlament, mis-sena 2014 sal-lum jirrizulta
li f"Ghawdex hadd ma nqabad jaghti xorb alkoholiku lill-persuni taht I-eta meta dan isir taht
ghajnejn kulhadd sew f’marcijiet, kazini, diskoteki u hwienet 1i jbighu I-fliexken tax-xorb.
Din it-theddida ghas-sahha tal-minuri ssir wisq aktar gravi meta f"waqtiet ta’ divertiment tkun
ghaddejja d-droga.

Wiehed jittama li meta persuni taht l-eta jiddahhlu b’emergenza l-isptar ghax ikunu taht I-
effett ta” alkohol eccessiv jew tad-droga, jittiehdu I-passi li titlob il-ligi.

Ghalkemm jezistu ligijiet li jirregolaw 1-eta tad-dhul ta” adolexxenti f’postijiet ta’ divertiment
tal-adulti, dawn ged jinkisru b’mod sfacc¢at ghad-dannu ta’ wliedna. Hafna jinnotaw li meta
atttivita u b’hafna eccezzjonijiet, u I-minuri jispiccaw jithallew jidhlu iktar tard. Thassibna
mhux ftit il-fatt li minn twegiba ghal mistogsija parlamentari jirrizulta li mis-sena 2014 sal-
lum f’Ghawdex persuna wahda biss ittellghet il-qorti ghax instabet taht l-eta f’diskoteka.
Min-naha 1-ohra, adolexxenti minn tnax-il sena ’1 fuq gieli jkunu f’postijiet tad-divertiment
tal-adulti mhalltin ma’ persuni adulti anki ta’ ’| fug minn tletin sena, u dan kif jixhdu ritratti li
jittiehdu u jitpoggew fuq xbieki socjali mill-istess organizzaturi.

Dawn huma pjagi li ilhom ghaddejjin hafna u li gqed ihallu effetti koroh fuq is-so¢jeta taghna
u fuq il-formazzjoni ta’ wliedna. Kulhadd jaf kemm problemi huma marbutin direttament
mal-vizzji tax-xorb u d-droga u kemm abbuzi jistghu jsiru meta z-zghar taghna jkunu
f’kundizzjonijiet bhal dawn. Ghandna hafna x’nitghallmu u nimplimentaw meta niflu sew il-
legislazzjoni Ewropea f’dan ir-rigward. Nixtiequ nsostnu li ghandhom jigu allokati izjed
rizorsi u materjal ghall-NGOs li jahdmu mal-adolexxenti u z-zghazagh f’kampanji ta’
prevenzjoni. [zda dan mhux bizzejjed!

Ghalhekk bil-gawwa kollha nappellaw lill-Awtoritajiet kompetenti biex ma jaghlqux
ghajnejhom, ghax dan hu sfruttament u abbuz fuq persuni minuri.

Filwaqt li nirringrazzjaw lil dawk il-membri tal-Korp tal-Pulizija 1i jwettqu dmirhom b’mod
kuxjenzjuz u responsabbli, napprezzaw jekk il-prezenza tal-pulizija tkun aktar effettiva.

Naghmlu I-galb lil dawk il-genituri u edukaturi li huma determinati fl-impenn taghhom biex
ibieghdu lit-tfal u l-adolexxenti minn dawn il-perikli; fl-istess waqt nappellaw biex ikun



hemm aktar koperazzjoni mal-forzi tal-ordni fil-hidma taghhom biex irazznu dawn l-abbuzi.
Hasra li minhabba ndhil minn terzi, il-forza tal-ordni ma tkunx tista’ tinforza 1-ligijiet.

Nixtiequ nwieznu l-hidma ta’ dawk il-gruppi ezistenti fis-socjeta taghna li geghdin isemmghu
lehinhom dwar dawn il-kwistjonijiet.

Nikkundannaw bil-gawwa I-mod kif ged igibu ruhhom xi sidien ta’ stabbilimenti 1i jhallu
jidhlu minuri, kif ukoll lil dawk 1i jaqilghu 1-flus minn bejgh ta’ alkohol lill-minuri
fattivitajiet anki pubbli¢i. Nappellaw ukoll lis-sidien tal-farmhouses biex ikunu responsabbli
lil min jikruhom u ghal liema skopijiet. Dawn huma flus im¢appsa bid-demm tal-innocenti.



